
ՆՈՐ ԿԱՌՈՒՑՎՈՂ ԲՆԱԿԵԼԻ ԲԱԶՄԱԲՆԱԿԱՐԱՆ ՇԵՆՔԵՐՈՒՄ, ԻՆՉՊԵՍ ՆԱԵՎ ՊԵՏԱԿԱՆ ՄԻՋՈՑՆԵՐԻ ՀԱՇՎԻՆ ԿԱՌՈՒՑՎՈՂ (ՎԵՐԱԿԱՌՈՒՑՎՈՂ, ՆՈՐՈԳՎՈՂ) ՕԲՅԵԿՏՆԵՐՈՒՄ ԷՆԵՐԳԱԽՆԱՅՈՂՈՒԹՅԱՆ ԵՎ ԷՆԵՐԳԱԱՐԴՅՈՒՆԱՎԵՏՈՒԹՅԱՆ ՏԵԽՆԻԿԱԿԱՆ ԿԱՆՈՆԱԿԱՐԳԸ ՍԱՀՄԱՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
      	
	1. Ընթացիկ իրավիճակը և իրավական ակտի անհրաժեշտությունը 
«Նոր կառուցվող բնակելի բազմաբնակարան շենքերում, ինչպես նաև պետական միջոցների հաշվին կառուցվող (վերակառուցվող, նորոգվող) օբյեկտներում էներգախնայողության և էներգաարդյունավետության տեխնիկական կանոնակարգը սահմանելու մասին»  ՀՀ կառավարության որոշման նախագծի ընդունումը պայմանավորված է «Էներգախնայողության և վերականգնվող էներգետիկայի մասին» Հայաստանի Հանրապետության oրենքի 5-րդ հոդվածի 3-րդ մասի, «Տեխնիկական կանոնակարգման մասին» Հայաստանի Հանրապետության օրենքի 7-րդ հոդվածի 1-ին և 2-րդ մասի 1-ին կետի «զ» ենթակետի, ՀՀ կառավարության 2012թ. նոյեմբերի 22-ի № 1481-Ա որոշմամբ հաստատված հավելվածի 3-րդ կետի, ՀՀ կառավարության 2016թ. հունվարի 14-ի № 131-Ն որոշմամբ հաստատված հավելված 1-ի 1-ին կետի և Հայաստանի Հանրապետության կառավարության 2016 թվականի հոկտեմբերի 18-ի № 1060 -Ա որոշմամբ հաստատված հավելվածի 1.2 կետի Էներգետիկ ենթակառուցվածքներ և բնական պաշարներ բաժնի 2-րդ ենթակետի բ պարբերության կատարման անհրաժեշտությամբ:
2. Առաջարկվող կարգավորման բնույթը
ՀՀ կառավարության որոշման նախագծի ընդունմամբ կսահմանվեն մի շարք պահանջներ՝ ուղղված նոր կառուցվող բնակելի բազմաբնակարան շենքերի, ինչպես նաև պետական միջոցների հաշվին կառուցվող (վերակառուցվող, նորոգվող) օբյեկտների (այսուհետ` Շենքեր)  էներգաարդյունավետության հաշվարկման մեթոդաբանության միասնական ընդհանուր ձևաչափի ներդրմանը, Շենքերում էներգաարդյունավետության նվազագույն ցուցանիշների կիրառմանը, գրեթե զրոյական էներգասպառմամբ շենքերի կառուցմանը, Շենքերի և շինությունների էներգետիկ բնութագրերի համապատասխանության գնահատման համակարգի ներդրմանը, շենքերի ջեռուցման, օդափոխման և օդի լավորակման համակարգերի փորձաքննության կազմակերպմանը, էներգաարդյունավետության սերտիֆիկատների տրամադրմանը և տեսչական հաշվետվությունների անկախ վերահսկման համակարգերի ներդրմանը:
3. Նախագծի մշակման ընթացքում ներգրավված ինստիտուտները
ՀՀ էներգետիկ ենթակառուցվածքների և բնական պաշարների նախարարություն, «էներգետիկայի գիտահետազոտական ինստիտուտ» ՓԲԸ:
		4. Իրավական ակտի կիրառման դեպքում ակնկալվող արդյունքը 
Որոշման նախագծի ընդունմամբ ակնկալվում է բարելավել Շենքերի էներգաարդյունավետության ոլորտը կարգավորող նորմատիվ իրավական դաշտը, որի արդյունքում նախատեսվում է էականորեն նվազեցնել Շենքերում օգտագործվող վառելիքաէներգետիկ ռեսուրսների սպառման ծավալները, կրճատել օբյեկտների շահագործման ծախսերը և դրանցում ապահովել նորմատիվային հարմարավետության պայմանները: Միաժամանակ որոշման նախագծի ընդունմամբ կարգավորվում են բնապահպանական խնդիրներ, մասնավորապես՝ էականորեն նվազեցվում են վնասակար նյութերի և ջերմոցային գազերի արտանետումները մթնոլորտ:

                   
             
